
C.A.P. nr. 1256/2023

GJYKATA E APELIT E KOSOVES NE PRISHTINE, me gjyqtarin individual Besnik Bislimaj,
né c¢éshtjen juridike-pérmbarimore té kreditorit KUR Mitrovica Sh.A., me adresé rruga “Bislim
Bajgora”, Komuna e Mitrovicés, kundér debitorit S. M. C. me adresé rruga “T..”, Komuna e
Mitrovicés, pér realizimin e borxhit pér furnizim me ujésjellés dhe shérbimet e kanalizimit, ne
lartési te borxhit prej 2,498.48 euro, duke vendosur sipas ankesés sé kreditorit, té ushtruar kundér
aktvendimit té Gjykatés Themelore né Mitrovicé, PPP.nr. 143/2023 daté 01.08.2023, me daté
30.04.2024, mori kété:

AKTVENDIM

REFUZOHET e pathemelté ankesa e kreditorit KUR Mitrovica Sh.A., me adresé rruga “Bislim
Bajgora”, Komuna ¢ Mitrovicés, ndérsa aktvendimi i Gjykatés Themelore né Mitrovicé, PPP.nr.
143/2023 daté 01.08.2023, VERTETOHET.

Arsyetim

Gjykata e shkallés sé paré me aktvendimin e ankimuar PPP.nr. 143/2023 daté 01.08.2023, ka
vendosur: KONSIDEROHET se éshté térhequr propozimi pér pérmbarim i kreditorit KUR
Mitrovica Sh.A., ndaj debitorit té pérmbarimit S. M. C. nga Komuna e Mitrovicés, megenése
kreditori nuk ka vepruar konform udhézimeve té dhéna me konkluzionin PPP.nr.143/2023 té
datés10.07.2023.

Kundér kétij aktvendimi né afatin ligjor ka paraqitur ankesé kreditori: pér shkak té konstatim té
gabuar dhe jo té ploté té gjendjes faktike dhe zbatim té gabuar té sé drejtés materiale, me
propozim Gjykatés sé Apelit gé ta aprovoj né térési si té bazuar ankesén e kreditorit dhe ta prishé
aktvendimin e atakuar dhe l1éndén ta kthej né Gjykatén e shkallés sé paré.

Pérgjigje né ankesé nuk éshté paraqitur.

Gjykata e Apelit né seancén e kolegjit i shqyrtoi shkresat e 1éndés, aktvendimin e atakuar dhe
pretendimet ankimore, e pas vilerésimit té tyre né bazé té nenit 194 té LPK-sé gjeti se:

-Ankesa e kreditorit éshté e pathemelté.

Nga shkresat e Iéndés konstatohet se kreditori KUR Mitrovica Sh.A., me adresé rruga “B. B.”,
Komuna e Mitrovicés, prané pérmbaruesit privat I. M., me seli né Mitrovicé, me daté 19.04.2023,
ka parashtruar propozim pér pérmbarim, kundér debitorit S. C. na Mitrovica, pér shkak té
borxhit.

Pérmbaruesi privat I. M., me seli né Mitrovicé, me urdhér P.nr. 52/2023 té datés 20.04.2023, ka
lejuar propozimin pér pérmbarim, kundér té cilit urdhér pérmbarimoré debitori ka ushtruar
prapésim, ndérsa kreditori ka parashtruar pérgjigje né prapésim.

Gjykata e shkallés sé paré, pas analizimit té propozimit pér pérmbarim si dhe dokumentin e
besueshém ka mare konluzion PPP.nr. 143/2023 daté 10.07.2023, pérmes sé cilit obligohet
kreditori gé né afat prej tre (3) ditésh ta béjé plotésimin e propozimit pér pérmbarim, pérmes sé
cilés ka kérkuar gé té specifikoj sakté lartésiné e kérkesés duke u bazuar né dokumentin e
besueshém pér periudhén kohore prej 30.01.2022 e deri mé 31.10.2022, pérkatésisht si né
dispozitiv té kétij konkluzioni, vendim té cilin kreditori i pérmbarimit e Kishte pranuar me daté
19.07.2023

Gjykata e shkallé sé paré, me aktvendimin e ankimuar PPP.nr. 143/2023, té datés 01.08.2023, ka
konsideruar té térhequr propozimin pér pérmbarim té kreditorit pér shkak té mos veprimit sipas
konkluzionit té cekur mé larté, duke vendosur mé saktésisht si né dispozitiv té kétij aktvendimi.

Gjykata e shkallés sé paré, né arsyetimin e aktvendimit té ankimuar ka arsyetuar se: Gjykata pas
shqyrtimin paraprak té ¢céshtjes pérmbarimore, e duke u bazuar né shkresat té cilat jané ne 1éndeg,
Gjykata ka hasur né njé mospérputhje té borxhit té kérkuar mé propozim pér pérmbarim, e qé
éshté borxhi 2,498.48 euro, pérderisa né bazé té dokumentit té besueshém-Kartelén Financiare
té Konsumatorit (CODE: 001191) pér ofrimin e shérbimeve komunale-furnizim me ujésjellés
dhe shérbimet e kanalizimit pér periudhén 01.02.2022 deri mé 31.03.2023, né shumén 684.46
euro.

Mé tej ka arsyetuar se: Lidhur mé kété situaté té krijuar, kjo Gjykaté mé Konkluzionin
PPP.nr.143/2023 té datés 10.07.2023 e ka urdhéruar kreditorin gé né afat prej 3 ditésh, nga
marrja e kétij konkluzioni ta plotésoi propozimin pér pérmbarim, ashtu ge té konstatoi sakét sa
éshté borxhi pér periudhén 01.10.2020 deri mé datén 31.10.2022, mé vérejtjen se nése nuk
veprohet sipas udhézimeve né konkluzion, gjykata propozimin pér pérmbarim do ta konsideroj
se éshté térhequr, po gé se nuk i kthehet gjykatés brenda afatit té caktuar, e ne qofté se i kthehet
pa u korrigjuar, gjegjésisht pa u plotésuar, parashtresa do té hidhét poshté. Kreditorit mé daté
19.07.2023, e ka pranuar konkluzionin né fjalé, mirépo né afatin e paraparé prej 3 dite, nga
shkresat e 1éndés rezulton se i njéjti nuk ka vepruar sipas asaj qé i éshté kérkuar me konkluzion.

Lidhur me ményrén e vendosjes éshté bazuar né nenin 17 té€ LPP e né lidhje me nenin 102
paragrafi 3 té LPK.

Gjykata e Apelit e aprovon vlerésimin juridik té gjykatés té shkallés sé paré si té rregullt dhe té
ligjshém, sa i pérket vendosjes si né dispozitiv té aktvendimit, pér arsye se aktvendimi i atakuar
nuk éshté pérfshiré me shkelje thelbésore té dispozitave té procedurés kontestimore, dhe as né
shkeljet nga neni 182 par.2, pika b), g), j), k) dhe m), té Ligjit nr.3/L-006 pér procedurén
kontestimore, si dhe e drejta materiale éshté zbatuar né ményré té drejté, pér té cilat shkelje
gjykata kujdeset sipas detyrés zyrtare né kuptim té nenit 194 té LPK-sé.

Gjykata e Apelit vleréson vendimin e marré si té drejté dhe té ligjshém nga Gjykata e shkallés
sé paré, pasi gé si¢ shihet nga shkresat e Iéndés gjykata e shkallé sé paré, me konkluzion
PPP.nr.143/2023 té datés 10.07.2023, kreditorit i kthen né plotésim propozimi pér pérmbarim,
duke kérkuar nga kreditori gé ta plotésoj propozimin pér pérmbarim né lidhje me lartésiné e
borxhit pér periudhén 01.10.2020 deri mé datén 31.10.2022, pasi qé borxhi i kérkuar me
propozim ishte i pa kjart dhe nuk kishte mbéshtetje né dokumentin e besueshém — Ekstrakt nga
Librat e Kontabilitetit, duke i térhequr vérejtjen se propozimi pér pérmbarim do té konsiderohet
e térhequr nése nuk i kthehet gjykatés brenda afatit ligjor dhe nése kthehet e pa korrigjuar,
gjegjésisht pa u plotésuar, do té hedhet poshté. gjé qé paditésit nuk kané vepruar konform
aktvendimit dhe gjykata duke u bazuar né nenin 102.3 té LPK-sé, ka marré vendimin e ankimuar.

Gjykata e Apelit vleréson si té drejté aktvendimin e ankimuar té gjykatés sé shkallé sé paré, pasi
gé duke u bazuar né nenin 102.3 té LPK-sé, i cili parasheh gé “Do té konsiderohet se éshté
térhequr parashtresa po gé se nuk i kthehet gjykatés brenda afatit té€ caktuar, e né qofté se i
kthehet pa u korrigjuar, gjegjésisht pa u plotésuar, parashtresa do té hidhet poshté”. Andaj, né
rastin konkret, kreditori kishte pér obligim ligjor gé té veproj konform konkluzionit me té cilin
éshté obliguar gé plotésoj propozimin pér pérmbarim né lidhje me konstatimin e lartésisé borxhit
pér periudhén e cekur si mé larté, pasi qé éshté obligim ligjor i kreditorit gé né propozim pér
pérmbarim té pércaktoj sakté periudhén kohore si dhe lartésiné e borxhit duke u mbéshtetur né
dokumentin e besueshém, sipas nenit 38 par. 1 t& LPP-sé, i cili parasheh q€ “1. Propozimi pér
pérmbarim duhet ta pérmbajé kérkesén pér pérmbarim né té cilén do té tregohet dokumenti
pérmbarimor origjinal apo kopje e vértetuar, apo dokumenti i besueshém né bazé té cilit kérkohet
pérmbarimi, kérkuesi i pérmbarimit dhe debitori, adresa e vendbanimit — vendgéndrimit apo
selisé afariste té kreditorit dhe té debitorit, kredia qé kérkohet té realizohet, si dhe mjeti népérmjet
cilit duhet kryer pérmbarimi, objekti i pérmbarimit po ge se éshté i njohur, si dhe té dhénat e
tjera q€ jané t€ nevojshme pér zbatimin e pérmbarimit”, ndérsa sipas par 2 t€ po té€ njéjtit nen
&shté paraparé qé “2. N& rast se propozimi pér pérmbarim nga paragrafin 1. 1 kétij neni nuk
pérmban shénimet e kérkuara dhe numrin personal identifikues apo numrin e regjistrimit té
biznesit té debitorit, organi pérmbarues do té veprojé sipas dispozitave té nenit 102 té Ligjit té
Procedurés Kontestimore”. Né& rastin konkret mungesa e elementit t& pércaktimit t€ vlerés sé
borxhit, e béné propozimin pér pérmbarim si jo té rregullt ashtu gé gjykata e shkallés sé paré me
té drejté ka vepruar si né konkluzionin e cekur si mé larté, pasi gé ka gené e pa mundur qé té
veprohet mé tutje né kété céshtje pérmbarimore.

Gjykata e Apelit i analizoj pretendimet tjera té kreditorit, por gjeti se té njéjtat jané pa ndikim
pér njé vendim ndryshe pér ¢cka edhe vendosi si né dispozitiv té kétij aktvendimi.

Nga té larté cekurat e né mbéshtetje té dispozités sé nenit 209 pika b), té Ligjit nr.3/L-006 pér
procedurén kontestimore, éshté vendosur si né dispozitiv té kétij aktvendimi.

GJYKATA E APELIT E KOSOVES NE PRISHTINE
C.A.P. nr. 1256/2023 daté 30.04.2024

Gjyqtari,
Besnik Bislimaj, d.v

